
АшыҚ КОДТы ГЕОАҚПАРАТТыҚ СЕРВИСТЕРГЕ 
САЛыСТыРМАЛы ТАЛДАУ

Мақалада геокеңістік кескіндерін зерттеуде жеке аналитикалық 
есептерді шешуге пайдалануға болатын ең танымал ақысыз онлайн-
ресурстар қарастырылған. Earth Explorer, LandViewer, EO Browser 
тәрізді сервистердің атқаратын қызметтеріне талдау жасалып, 
Солтүстік Қазақстан ауылшаруашылық тәжірибе станциясының 
134,8 га шалғынды жерінің бақылау полигонына EOS Land Viewer 
және EO Browser платформаларында зерттеу жүргізілген. Зерттеу 
барысында осы платформаларда деректер қоры, талдау, экспорттау 
және аналитикалық мүмкіндіктері, Time Series Analysis функциясының 
соңғы 4 жыл нәтижесі, ауылшаруашылық дақылдарының өнімділігін  
болжау, өнімділік карталары, вегетация карталары, тұқым/
тыңайтқыш карталарын алу, арналар комбинациясын таңдау, 
тәжірибе станциясында өсетін дәнді дақылдар жайлы ақпаратты 
алу тәрізді функцияларына тоқталған. 

Осы сервистердің қызметтеріне саралай келе, бүгінгі таңда 
бар геоақпараттық жүйелер ақылы және ашық бастапқы кодтар 
геоэкологиялық карта жасауда кез келген дерлік зерттеулерді 
жүргізуге мүмкіндік беретінін атауға болады. 

Ең бастысы, ГАЖ қолданушысының (зерттеушінің) 
қарастырылатын тақырыптың, қойылған тапсырманың мәнін 
түсінуі және жұмысты орындауға арналған әдіс пен бағдарламалық 
құралды таңдауда өз бетінше шешім қабылдауы болып табылады. 
Алайда, осылардың   ішінде ең жылдам, мүмкіндіктері мол EOS Data 
Analytics  халықаралық  компаниясының Land Viewer геоаналитикалық 
сервисін ерекше атап өтуге болады.

Кілтті сөздер: геоақпараттық онлайн-сервис, ғарыш суреттері, 
геоақпараттық талдау, кеңістіктік-уақыттық деректер, жерді 
қашықтықтан барлау (ҚББ), географиялық нысан, карта. 

Кіріспе
Ақысыз ғарыш суреттері соңгы онжылдықта ГАЖ мамандарымен 

қатар, кез-келген пайдаланушыға қолжетімді бола бастағандықтан, көптеген 
салаларда үлкен серпінді инновацияларға әкелуде. 

Ғарыш аппараттарынан алынатын жерді қашықтықтан барлаудың 
заманауи деректері, ауылшаруашылық өндірісі саласындағы өріс 
шекараларын картаға түсіруден бастап, жерді тиімді пайдалануды, үлкен 
егіс алқаптарында ауылшаруашылық дақылдары күйінің уақыт бойынша 
өзгеруі тәрізді кешенді есептерді шешетін техникалық сипаттамаларға ие [1]. 
Ақысыз ашық кодты геоақпараттық бастапқы бағдарламалық құралдардың 
тарихы мен бизнес аспектілеріне H. Xu еңбегінде шолу жасалған [2].

О. Кремлев, S. Morris зерттеулерінде танымал GIS, Mapinfo,  Панорама 
және QGis геоақпараттық жүйелеріне картографиялық деректерді дайындауда 
пайдалану мүмкіндіктері қарастырылған [3, 4].

Дүние жүзілік әдебиеттер көзіне талдау жасай отырып [5]-[10] және 
Earth Observing System жүйесінің зерттеулеріне сүйене отырып, бұл мақалада 
қазіргі таңдағы кең таралған геоақпараттық жүйелерге шолу жасалды.

Сонымен, зерттеудің мақсаты – ғарыш аппараттарынан алынатын жерді 
қашықтықтан барлаудың заманауи деректерін ақысыз әрі жылдам жүктеуге 
және талдауға мүмкіндік беретін онлайн-сервистердің мүмкіндіктеріне 
салыстырмалы талдау жүргізу және ең қолжетімді, ыңғайлы сервистің 
Солтүстік Қазақстан ауылшаруашылық тәжірибе станциясының 104 га 
шалғынды жерінің кеңістіктің-уақыттық деректеріне қолданбалы аналитика 
мүмкіндігін қарастыру.  

Жұмыс барысында келесі міндеттер орындалды:
- Earth Observing System жүйесінің талдауына сәйкес, танымал 

сервистердің қызметтерін зерттеу;
- EO Browser,  Copernicus және EOS Land Viewer сервистеріндегі 

қолданбалы аналитика қызметтерін қарастыру;
- EOS Land Viewer платформасының ерекшелігін талқылау. 
Сонымен, Earth Observing System жүйесінің 2019ж. жүргізген 

зерттеулеріне сәйкес, ең танымал болып табылатын сервистердің ұсынатын 
қызметтерін қарастырайық [11]:

USGS  геологиялық қызметінің Earth Explorer  сервисі. USGS - өзінің 
бәсекелестерінің ішіндегі тегін ГАЖ мәліметтерінің ең ежелгі  жиынтығына 
ие бірден-бір сервис. Мұндағы деректерге Google Maps арқылы жұмыс 

істейтін Earth Explorer (https://earthexplorer.usgs.gov) қызметі арқылы қол 
жеткізуге  болады.

Деректер. Earth Explorer сервисінде USGS-NASA  қызметтерінің Terra 
және Aqua MODIS, ASTER, VIIRS және т.б. жерсеріктерінен алынған 40 
жылдық ғаламдық ғарыш кескіндерінің қоры сақталған. Сонымен қатар, 
үнділік ғарыштық зерттеулер ұйымы (ISRO)  мен  Еуропалық ғарыш 
агенттігінің (ESA) ынтымақтастығы нәтижесінде алынған  Ресурсат-1, 
2 және Sentinel-2 жерсеріктерінің ашық бастапқы деректер жиынтығы, 
IKONOS-2 OrbView-3 тәрізді жоғары ажыратымдылықты коммерциялық 
жерсеріктерінің деректер жиынтығы  және  SPOT  жерсерігінен алынған  
мұрағат деректері  бар.   

Талдау. Қол жетімсіз. Тек қосымша бағдарламалық қамтама арқылы 
ғана мүмкін.

Экспорттау.  Суреттерді USGS-тен  жаппай жүктеу бағдарламасы 
арқылы жүктеп алуға болады.  Сонымен  қатар, көптеген өнімдерді, соның 
ішінде Level-1,2,3 деңгейлерін, табиғи түсті суреттерді  және сенсорға 
байланысты түрлі суреттерді жүктеуге болады.

EOS компаниясының Land Viewer сервисі. Спутниктік кескіндердің 
негізгі ресми дистрибьюторларының бірі EOS ұсынатын LandViewer (https://
eos.com/landviewer )  - AОI негізіндегі талдау мен ғарыш деректерінің  
заманауи көзі болып табылады. 

Деректер. Land Viewer көптеген көпшілікке қолжетімді кітапханаларды 
қамтиды. Мұнда CBERS-4, Sentinel-1, 2, MODIS / NAIP, Landsat-7, 8 жер 
серіктерінің, сонымен қатар Landsat-4, 5 жер серігінің мұрағат суреттері 
сақталған. SPOT-5-7, Pleiades-1, Kompsat-2, 3, 3A, SuperView-1 жерсеріктерінің 
ғарыш суреттерінің  максималды кеңістіктік ажыратымдылығы бір пикселге 
40 см-ге дейін жетеді. 

Талдау. Land Viewer таңдалған кескінді бейнелеудің аналитикалық 
мүмкіндіктерін бірден қосады, бұл көптеген басқа платформалар арасында 
оны ерекше етеді. Мұнда 20-дан астам стандартты комбинациялар мен 
индекстер, соның ішінде NDVI, NBR SAVI индекстері ұсынылған. 

Экспорттау. Land Viewer мұрағатынан кез-келген ғарыш суретін  
жоғары спектрлі арналармен немесе табиғи түспен JPEG, KMZ, GeoTIFF 
форматтарында жүктеуге болады.  

Copernicus Open Access Hub сервисі. Copernicus Open Access Hub (https://
scihub.copernicus.eu) орталығы Sentinel-1 , Sentinel-2 , Sentinel-3 и Sentinel-5P  
жерсеріктерінің өнімдерін толық, ақысыз пайдалануға ұсынады.

Деректер. Бұрын «Sentinels Scientific Data Hub» ретінде белгілі болған 
бұл орталықта Sentinel-1 радиолокациялық көрінісі, Sentinel-2 оптикалық 
мультиспектрлік кескіндер және Sentinel-3 қоршаған ортаны атмосфера 

https://sentinels.copernicus.eu/web/sentinel/missions/sentinel-2
https://sentinels.copernicus.eu/web/sentinel/missions/sentinel-3
https://sentinels.copernicus.eu/web/sentinel/missions/sentinel-5p

жайлы деректер мен ауа сапасын талдауға арналған Sentinel-5P тәрізді Sentinel 
жерсеріктерінің ең жаңа суреттері бар [14].   

Талдау. Қол жетімсіз. Ғарыш суреттерін тек “Quick look” режимінде 
толық  метамәліметтермен көруге болады.

Экспорттау. Барлық суреттерді «себетке» салынғаннан кейін ғана 
жүктеуге болады. Платформада Sentinel  жерсеріктерінің ақысыз суреттер 
қоры бар, алайда  Sentinel-1 және 2 деректері  шектеулі мүмкіндікпен ғана 
алынады. 

Нысандар мен әдістер
Зерттеу нысаны ретінде кеңістіктік-уақыттық мәліметтерді ақысыз 

жүктеуге және  талдауға мүмкіндік беретін  ең танымал  онлайн-сервистер 
қарастырылды.

Зерттеу жұмыстары Earth Explorer, Land Viewer, EO Browser, Sentinel 
Playground, Copernicus, INPE сервистерінде жүргізіліп, осы саладағы 
ғалымдардың ғылыми еңбектеріне, сонымен қатар аталған сервис 
платформаларын пайдалану бойынша нұсқаулықтарға негізделді [12]. 

Нәтижелер мен талқылау
Аталған ақысыз онлайн-сервистердің атқаратын қызметтерін саралай 

келе, барлығы дерлік  ғарыш кескіндерінің бірнеше жылғы деректерін сақтап 
қана қоймай, кескіндерді нақты уақыт режимінде қолданушыға ыңғайлы 
бірнеше әдіспен іздеуге, архивтен өте жылдам уақытта жүктеп, экпорт 
жасауға мүмкіндік бере алатынын байқаймыз. Алайда таңдалған кескінге 
қолданбалы аналитика мүмкіндіктері EO Browser,  Copernicus және EOS 
Land Viewer сервистерінде ғана бар екені анықталды [12].

Жоғарыда аталған үщ геоаналитикалық сервистің қызметтері  Солтүстік 
Қазақстан ауылшаруашылық тәжірибе станциясының ғарыш кескіндеріне 
қолданылып, ішіндегі ең жылдам, алуан түрлі спектрлік талдауды ұсынатын 
Land Viewer жүйесі  таңдалды.  

EOS сервисінің Land Viewer платформасына тіркелгеннен кейін, 
спутниктен орбиталық кескінді таңдау қажет [Сурет 1]. 

Сурет 1 – Landviewer платформасында Солтүстік Қазақстан 
ауылшаруашылық тәжірибе станциясы аймағын таңдау

Төмендегі суретте «Солтүстік Қазақстан ауылшаруашылық тәжірибе 
станциясы» аймағының 2017-2021 жылдар аралығындағы Sentitel 2 
жерсерігінен алынған деректеріне  Land Viewer  платорфмасында NDVI  
индекстері бойынша Time Series Analysis функциясының нәтижесі 
көрсетілген [Сурет 2].

Сурет 2 – Land Viewer платформасында  Солтүстік Қазақстан 
ауылшаруашылық тәжірибе станциясының аймағына  жасалған 

Time Series Analysis функциясының соңғы 4 жыл нәтижесі

График салынғаннан кейін, таңдалған көріністің метрикалық 
мәліметтерін тексеріп, картадан алдын-ала қарап, нәтижесін .csv немесе 
/ және .png файлын әрі қарай Excel бағдарламасында өңдеу үшін жүктеп 
алуға болады [3-сурет]. 

Сурет 3 – EOS сервисінің Landviewer платформасында  NDVI 

индексерінің метрикалық мәліметтері
Ауылшаруашылық дақылдарының өнімділігін  болжау негізгі модель 

параметрлерін  Band Combinations   параметрлер комбинация-сының 
жиынтығына ауыстыру арқылы жүзеге асады [13]. Платформада нақты 
уақыт режимінде жоғарыда аталған сервистердің мүмкіндіктерінен басқа, 
ғарыштық кескінге визуалды, аналитикалық және индекстер бойынша 
деректер алып, талдау жасауға болады.  

Land Viewer платформасында ғарыштық кескінге талдау пассивті 
спутниктік сенсор арқылы 1 айдан 10 жылға дейінгі уақыт кезеңінде және 
өсімдіктер индекстері (NDVI, NDWI , т.с.с.) мен олардың комбинациясының 
16 түрлі арналарын орнату арқылы жасалады. Ал, EO Browser 
платформасында деректерді талдауды қарастыратын болсақ,  1 айдан 5 
жылға дейін және 8 арна комбинациялары ғана қолданылады [4-сурет]. 

EOS сервисінің басқа ақысыз сервистерден тағы бір артықшылығы- 
егіннің өнімділігін жерсерікпен бақылауға және терең талдауға  мүмкіндік 
беретін жасанды интеллект негізіндегі EOS Crop Monitoring платформасы. 
Бұл-фермерлер мен агроөнеркәсіптік кәсіпорындардың жұмыстарын 
оңтайландыруға арналған жаңа технологиялардың бірі. Платформа өсімдіктер 
туралы  мол мәліметтерге, алдын-ала өңделген жерсерік  деректеріне және  
ауа райының қолайсыз кездерін өлшеп, анықтауға негізделген. 

    
Сурет 4 – Landviewer және  EO Browser  платформаларында арналар 

комбинациясын таңдау

Сонымен қатар, бұлардан өзге де егін жайлы құнды ақпарат  
пайдаланушыға жеңіл интерфейс арқылы қол жетімді.  

Мұнда күн сайын жаңартылатын жауын-шашын, ауа температурасы, 
белсенді температураның қосындысы, ауа ылғалдылығы, желдің 
жылдамдығы, қардың қалыңдығы тәрізді ақпараттарды қамтитын ауа райы 
болжамдары қол жетімді [Сурет 5].

Сурет 5 – Солтүстік Қазақстан ауылшаруашылық тәжірибе станциясында 
өсетін дәнді дақылдар жайлы ақпарат

Сонымен қатар, өнімділік карталары, вегетация карталары, тұқым/
тыңайтқыш карталарын алуға болады  [Сурет 6].

Сурет 6 – Қазақстан ауылшаруашылық тәжірибе станциясында өсетін 
дәнді дақылдар жайлы ақпарат

Тағы бір атап өтетін жайт, қолданушы нақты бір шаруашылықтың 
ауа-райы жайлы мұрағат ақпараттарын, өсімдіктердің  вегетациялық 
көрсеткіштерінің  аномалды өзгерістерін, өсімдіктің дәл сол кезеңдегі 
жағдайы жайлы дәл ақпараттарды ақылы түрде ала алады. Платформадағы 
тәуелді алгоритмдер арқылы  бұл ауылшаруашылықтағы  нақты статистиканы 
бағалауға және жер өнімділігі мен егістіктегі көп жылдық жағдайларды 
талдауға мүмкіндік береді [14]. 

Кесте 1 – Ашық кодты, ақысыз геоақпараттық жүйелердің қызметтері
Қ ы з м е т 
атауы

Деректер Іздеу Талдау Экспорттау

ж о ғ а р ы 
коммутация-
л ы қ 
коммерциялық 
жерсеріктерден 
а л ы н ғ а н 
деректер

а ш ы қ 
бас-
т а п қ ы 
дерек-тер 
жина-
ғы

тарихи 
д е р е к 
тер

к ү н і 
бойынша

 б ұ л т 
пайызы 
бойын-
ша  

координат-
т а р д ы ң 
с а н ы 
бойынша

JPEG G e o -
TIFF

KMZ

E a r t h 
Explorer 
f r o m 
USGS

IKONOS-2 Orb-
View-3 + + + + +

   -   +     +   -

L a n d 
Viewer

GeoEye-1,
WorldView-1,
2, 3, 4
Pleiades-1A, 1B
CBERS-4, MO-
DIS /  NAIP , 
Landsat-7, 8

- + + + + + + +
+

E O 
Browser

Sentinel, Land-
sat -5, 6, 7 , 8, 
Envisat, Meris, 
MODIS, GIBS,  
Proba-V.

 
- + + + + + + + +

Қорытынды
Жоғарыдағы аталған геосервистердердің қызметтерін саралай 

келе, олардың барлығында дерлік жоғары ажыратқышты коммерциялық 
жерсеріктерден алынған және бірнеше жылғы мұрағат деректері сақталғанын 
байқадық [кесте 1]. Алайда, 5 жылдан 10 жылға дейінгі мұрағаттар 
басым көпшілігінде ақылы. Бұл сервистерде іздеуді географиялық атау 
немесе кілттік сөз бойынша,  ISO 19115:2003 «Geographic information 
Metadata»  стандартының  Extent Information  дестесінің кеңістіктік-
уақыттық сипаттамалары бойынша кеңейтілген түрде жүргізуге болады. 
Аналитика мүмкіндіктері тек EO Browser,  Copernicus және EOS Land 
Viewer сервистерінде бар. Осылардың ішінде ең жылдам, мүмкіндіктері 
мол геоаналитикалық сервис ретінде EOS Data Analytics  халықаралық  
компаниясы ұсынатын Land Viewer-ді атауға болады. Бұл жерде пайдаланушы 
қосымша бағдарлама орнатпай-ақ, онлайн ақысыз сервистен ғарыш 
кескіндеріне  байланысты терең ақпаратты ала алады.  Сонымен қатар, EOS 
Data Analytics сервисіндегі машиналық алгоритмдерді қолданып, ғарыш 
суреттерін өңдейтін EOS Crop Monitoring платформасының қызметтерінің 
пайдаланушыға ұсынар мүмкіндігі де өте жоғары.

СРАВНИТЕЛЬНЫй АНАЛИЗ ГЕОИНФОРмАЦИОННЫХ 
СИСТЕм С ОТКРЫТЫм КОДОм

В статье приведены наиболее популярные бесплатные 
онлайн-ресурсы, которые можно использовать для решения 
отдельных аналитических задач при изучении геопространственных 
изображений. Проведен анализ функций таких сервисов, как Earth 
Explorer, Land Viewer, EO Browser, и исследована 134,8 га полигона 
Северо-Казахстанской сельскохозяйственной опытной станции 
на платформах EOS Land Viewer и EO Browser. Исследованы базы 
данных, анализ, экспортные и аналитические возможности этих 
платформ, результаты анализа временных рядов за последние 4 
года, а также функции прогнозирования урожайности, карты 
продуктивности, карты вегетаций, карты семян/удобрений, 
комбинации каналов, экспериментальные культуры. Анализируя услуги 
этих сервисов, можно сказать, что существующие на сегодняшний 
день геоинформационные системы, платные и открытые исходные 
коды позволяют проводить практически любые исследования в 
области геоэкологической картографии. Главное, чтобы пользователь 
ГИС (исследователь) понимал суть темы, задачи и принимал 
самостоятельное решение о выборе метода и программного 
обеспечения для работы. Однако, можем отметить, что самым 
быстрым и способным из них является геоаналитический сервис Land 
Viewer международной компании EOS Data Analytics. 

Ключевые слова: геоинформационный онлайн-сервис, космические 
снимки, геоинформационный анализ, пространственно-временные 
данные, дистанционное зондирование (ГИС), географическое 
положение, карта.

COMPARATIVE ANALYSIS OF OPEN SOURCE 
GEOINFORMATION SYSTEMS

According to the analysis of the Earth Observing System, the article 
presents the most popular free online resources that can be used to solve 
certain analytical problems when studying geospatial images. An analysis 
of the functions of such services as Earth Explorer, Land Viewer, EO 
Browser was carried out, and 134.8 hectares of the land fill of the North 
Kazakhstan Agricultural Experimental Station were studied on the EOS 
Land Viewer and EO Browser platforms. The study covered databases, 
analysis, export and analytical capabilities of these platforms, the results 
of Time Series Analysis for the last 4 years, crop performance forecasting, 
productivity maps, vegetation maps, seed / fertilizer maps, channel 
combinations, experimental crops functions such as obtaining information. 

Analyzing the services of these services, we can say that today’s 
existing geographic information systems, paid and open source codes 
allow you to conduct almost any research in geo-environmental mapping. 
The main thing is that the GIS user (researcher) understands the essence 
of the topic, the task and makes an independent decision on the choice of 
method and software for the work. However, the fastest and most capable 
of them is the geo-analytical service Land Viewer of the international 
company EOS Data Analytics.

Keywords: online geographic information service, space images, 
geographic information analysis, spatial and temporal data, remote sensing 
(GIS), geographical location, map.

